
SKAPITAL BOZORIDA 

SUG‘URTA KOMPANIYALAR 
INSTITUTSIONAL INVESTOR 

SIFATIDA

Xasanova Lola Mamasharifovna
Bank moliya akademiyasi magistranti

Annotatsiya: Mazkur maqolada mamlakatimizdagi kapital bozorida sug‘urta kompaniyalarining investitsion faolligini 
oshirish masalalari ko‘rilgan. Tahlillar asosida tegishli xulosalar va takliflar shakllantirilgan.

Kalit so‘zlar: kapital bozori, institutsional investor, sug‘urta kompaniyalari.
Abstract: This article discusses the issues of increasing the investment activity of insurance companies in the capital 
market in our country viewed. Based on the analysis, appropriate conclusions and proposals were formed.

Key words: capital market, institutional investor, insurance companies.
Аннотация: В данной статье рассмотрены вопросы повышения инвестиционной активности страховых компаний 
на рынке капитала в нашей стране Просмотрели. На основе проведенного анализа сформированы соответству-
ющие выводы и предложения.

Ключевые слова: рынок капитала, институциональный инвестор, страховые компании.

K I R I S H
Respublikamizda faoliyat ko‘rsatayotgan sug‘urta kompaniyalarining sug‘urta xizmat turlarini kengaytirish, 

yangi shakllarini joriy etish va shu asosda yalpi ichki mahsulotdagi ulushini oshirish hamda investitsion jara
yonda faol ishtirokini taʼminlash bo‘yicha samarali islohotlar amalga oshirilmoqda 

Milliy iqtisodiyotni yanada rivojlantirish katta miqdordagi investitsiya resurslarini talab qiladi. Bunday sha-
roitda davlat asosiy eʼtiborni ichki investitsiya salohiyatini rivojlantirishga qaratishi zarur. Xorijiy tajriba moliyaviy 
tizimga mablag‘lar kirib kelishining iqtisodiy mexanizmini tashkil etuvchi va moliyaviy resurslarni qayta taq-
simlashda bank sektori bilan to‘laqonli raqobatni yuzaga keltiruvchi rivojlangan fond bozorlarida institutsional 
investorlarning mavqeyi ustunligini ko‘rsatadi. Iqtisodiyotdagi bunday investorlar qatoriga investitsiya fondlari, 
pensiya jamg‘armalari va sug‘urta kompaniyalari kiradi. 

Mamlakatimizda kapital bozorini samarali shakllantirishda institutsional investorlar sifatida sug‘urta kom-
paniyalari faoliyatini samarali yo‘lga qo‘yish, erkin faoliyat ko‘rsatishi uchun zarur shart-sharoitlar yaratish, 
investitsion jozibadorlikni oshirish, axborotlar ochiqligi va ishonchliligini taʼminlash kabilar ustuvorlik kasb etadi.

Bugungi kunda investitsiya faoliyatini amalga oshirish jarayonida investitsiya imkoniyatining miqdori moli-
yaviy resurslarning shakllanishi orqali aniqlanadi. Yaʼni amalda ular investitsiya imkoniyatining bir qismidan 
iborat bo‘lib, sug‘urta tashkilotining vakolatidagi mablag‘lar hisoblanib, investitsiyaga yo‘naltirilishi mumkin, 
chunki ular sug‘urta va qarz majburiyatlaridan vaqtincha bo‘sh mablag‘lar hisoblanadi.

A D A B I Y O T L A R  T A H L I L I
Mavzuga oid adabiyotlarni tahlil etish natijasida sug‘urta kompaniyalarining investitsiya faoliyatini samara-

dorligini baholash bo‘yicha bir qator olimlar va mutaxassislar tomonidan ilmiy izlanishlar olib borilgan. Masalan, 
E.H.Pevchenko va T.G.Ilina tomonidan sug‘urta kompaniyalarining investitsion faoliyatini baholashning maxsus 
usullari mavjud emasligi muammosiga e`tibor berishgan [1], O.C.Bobkov va I.P.Kurochkinalar tomonidan sug‘urta 
kompaniyalarining zaxiralarini investitsiyalashni boshqarish samaradorligini oshirish uchun bir qancha takliflar 
bergan [2], J.Ataniyazov va E.Alimardonovlar “qimmatli qog‘ozlar bilan operatsiyalarni amalga oshiruvchi insti-
tutsional investorlar tarkibiga sug‘urta kompaniyalari, pensiya fondlari, investitsiya fondlari, banklar kiradi”  [3],  
A. Odilov fikricha, “dunyoning rivojlangan davlatlari tajribasi shuni ko‘rsatadiki, kapital bozorining tarkibiy 

qismlari orasida qimmatli qog‘ozlar bozori takror ishlab chiqarish jarayonida va moliyaviy munosabatlarni 
tartibga solishda alohida o‘rin tutadi. Aynan ushbu bozor jahonning yirik davlatlari iqtisodiyotida rivojlanish 
barometri vazifasini bajaradi”  [4], H.H.Imomovga ko‘ra “institutsional investorlar, odatda, pul egalari nomidan 
anchagina yirik summalar bilan ish qiladilar, shuning uchun ular yuqori malakaga ega bo‘ladilar, murakkab va 
nozik usullarni qo‘llaydilar” [5], T.A.Fyodorovaning fikricha: “Investitsiya faoliyatining natijasi sug‘urta kompani-
yasining foydasiga katta taʼsir ko‘rsatadi. Shu bilan birga sug‘urtaning baʼzi bir turlari bo‘yicha investitsiyadan 
olingan foyda zararni qoplashga kerak bo‘lgan sug‘urta zaxiralari uchun to‘ldirish manbayi bo‘lishi mumkin” [6],  
K.E.Turbina o‘zining ilmiy ishlarida: “sug‘urta tashkilotining investitsiya faoliyati uning moliyaviy holatiga shu 
darajada sezilarli taʼsir qiladiki, ko‘p holatlarda quyidagilarni qayd etish mumkin: moliyaviy yil natijalari bo‘yicha 
foyda yoki zarar, bu to‘g‘ri tanlangan investitsiya siyosatning oqibati, yorqin aksidir” [7].

T A D Q I Q O T  M E T O D O L O G I YA S I
Maqolada induksiya va deduksiya, monografik kuzatish, omilli tahlil, sintez va boshqa usullardan keng 

foydalanilgan.

T A H L I L  V A  N A T I J A L A R
Bugungi kunda sug‘urta kompaniyalarining iqtisodiyotdagi roli sug‘urtalovchilarning kapital bozorida mab-

lag‘larni harakatlantirish qobiliyati bilan belgilanadi. Kompaniyalar sug‘urtalanuvchilardan oladigan sug‘urta 
mukofotlari iqtisodiyotni rivojlantirish uchun ishlatilishi mumkin bo‘lgan ulkan sug‘urta fondiga aylanadi. Katta 
mablag‘larni konsentratsiya qilish va bu mablag‘larni boshqarish qobiliyati sug‘urta kompaniyalarini investit-
siya resurslarining eng muhim manbalaridan biriga aylantiradi. Quyidagi jadvalda O‘zbekistonda faoliyat yuri-
tayotgan sug‘urta tashkilotlarining investitsion faoliyat yo‘nalishlarini ko‘rishimiz mumkin:

Ko‘rsatkichlar nomi

31.12.2019 31.12.2020 31.12.2021 31.12.2022

Jamiga 
nisbatan 

%da

Jami investitsiyalar, shu 
jumladan: 2711933 100% 3382685 100% 3746665 100% 4751745 100% 75,2%

Depozitlar (omonatlar) 1424281 52,5% 1818925 53,8% 2208573 58,9% 2896636 61,0% 103,4%

Qimmatli qog‘ozlar 848574 31,3% 958552 28,3 1095976 29,3% 1287917 27,1% 51,8%

Zaymlar 20609 0,8% 42054 1,2% 47453 1,3% 60776 1,3% 194,9%

Ko‘chmas mulk 230300 8,5% 285320 8,4% 247340 6,6% 358944 7,6% 55,9%

Tashkilotlar ustav fondidagi 
ishtiroki 183306 6,8% 272143 8,0% 142203 3,8% 118221 2,5% -35,5%

Boshqa investitsiyalar 4864 0,2% 5691 0,2% 5120 0,1% 29252 0,6% 501,4%

Sug‘urta kompaniyalari tomonidan kiritilgan jami investitsiyalar hajmi 2019-yil yakunida 2,71 trln. so‘mdan 
ortiqni tashkil etgan bo‘lsa, mazkur ko‘rsatkich 2022-yil yakunida deyarli 4,75 trln. so‘mga yetdi. Jami investit-
siyalar tarkibida depozitlar hamda qimmatli qog‘ozlar asosiy o‘rinni egallagan. Investitsiyalar tarkibiga eʼtibor 
qaratadigan bo‘lsak, qimmatli qog‘ozlarga kiritilgan investitsiyalar hajmi 2019-yildagi 31%dan 2022-yilda deyarli 
51%ga oshdi. O‘zbekistonda sug‘urta tashkilotlari tomonidan faol investitsion faoliyat amalga oshirilib kelin-
moqda va u ijobiy o‘sish tendensiyasiga ega. Sug‘urta tashkilotlarining asosiy investitsion portfelini qimmatli 
qog‘ozlar, depozitlar, zaymlar, ko‘chmas mulkka sarmoyalar va ustav kapitaldagi ulushi kabi yo‘nalishlardan 
tashkil topgan.

Yuqᴏrida keltirilgan maʼlumᴏtlar asᴏsida ushbu muammᴏlarni hal etish, investitsiya faᴏliyati sama-
radᴏrligini ᴏshirish imkᴏniyatlarini izlab tᴏpishni ᴏldimizga maqsad qilib qo‘yish mumkin bo‘ladi. Shuningdek, 
sug‘urtalᴏvchining mᴏliyaviy resurslari qanchalik darajada yuqᴏri bo‘lsa, ulardan fᴏydalanish ham shuncha 
yuqᴏri darajada bo‘ladi. Shuning uchun sug‘urtalᴏvchilar o‘z mᴏliyaviy resurslarini yanada ᴏshirishi va kengay-
tirishi lᴏzim. Buning uchun albatta sug‘urta kᴏmpaniyalari sug‘urtaning umumiy tarmᴏg‘i bo‘yicha, qᴏlaversa, 
hayot sug‘urta tarmᴏg‘i bo‘yicha ko‘rsatilishi lᴏzim bo‘lgan sug‘urta xizmatlarini o‘zlarining faᴏliyatlarida ken-
grᴏq qo‘llash maqsadga muvᴏfiqdir. Bu o‘z navbatida sug‘urta tashkilᴏtlarini qo‘shimcha investitsiya faᴏliyatini 
amalga ᴏshirishga undaydi hamda uning mᴏliyaviy barqarᴏrlik darajasini ᴏshiradi va mustahkamlaydi.

Sug‘urta tashkilotining investitsiya faollligi sifatini oshirishning ichki mexanizmlaridan samarali foydala
nishga erishish uchun quyidagi bir qator tadbirlarni amalga oshirish zarur bo‘ladi:

●	 sug‘urta tashkiloti tomonidan investitsiya obyektlariga yo‘naltirilayotgan moliyaviy mablag‘larning 
hajmini oshirish uchun uzoq muddatli hayot sug‘urtasi xizmatlari bozoriga xususiy resurslarni jalb qilish-
ning faolligini oshirish;

●	 investitsiya operatsiyalariga yo‘naltirish maqsadida xususiy resurslarni ko‘paytirish uchun sug‘urta 
tashkilotlarini investitsiya sohasidagi samarali siyosatni amalga oshirishlari zarur;

●	 sug‘urta tashkilotlarining moliyaviy resurslarini joylashtirishning natijadorligini hamda sug‘urta faoliya-
tining sifatini oshirish uchun moliyaviy nazorat va rejalashtirish mexanizmlaridan unumli foydalanish 
kerak.

